
Skolerugby, die
brullende enjin van
SA se oorheersing

Suid-Afrika se skolerugby met sy afrigters, spesialisafrigters,
fisioterapeute en selfs sielkundiges, asook die landwye
blootstelling op televisie en stroomdienste is 'n stelsel wat
al meer deur ander lande bestudeer word. Ali van Wyk het
met Hannes Niemand, ons voorste skolerugby-joernalis,

oor hierdie sport gesels.

uid-Afrika se skole lewer deesdae

soveel goeie rugbyspelers op dat

ons senior stelsels nie meer al die

kwaliteit-spelers kan absorbeer nie.

Ons kweek al hoe meer spelers wat goed

genoeg is om internasionale rugby te speel,

maar nie gekontrakteer kan word deur een

van die vier Suid-Afrikaanse franchises of

die vergrote Springbok-groep van sowat

50 spelers waarmee Rassie Erasmus dees-
dae werk nie.

Alex Shaw, talentsoeker van die Ealing
Trailfinders Rugby Club, wat drie jaar gelede
rondom Paastyd by van Suid-Afrika se sko-
lerugbyfeeste was, het aan John Cardinelli
van Rugbypass gesé: “Dit is baie anders in
Engeland, waar jy nie dieselfde vlak van
gemeenskapsondersteuning en betrokken-
heid het nie. Die ou manne ondersteun nie
skolespanne soos in Suid-Afrika nie.

“Skoolwedstryde is groot gebeure in die
suide, en jy sien groot maatskappye soos Mer-

Rugbymal. Hannes Nienaber, hoof van
Supersport Schools Plus en voorste skole-
rugby-joernalis in die land, volg skolerugby
al bykans twee dekades. FOT0: VERSKAF

cedes wat onder meer tente borg.”

Die vlak van kennis en tegniese vaardig-
hede, asook top-rugbyskole se geriewe is on-
gelooflik, meen Shaw.

Baie kundigheid het van provinsiale vlak
na skole afgewentel as gevolg van die afwa-
tering van die Curriebeker en ander minder
prominente provinsiale kompetisies.

Suid-Afrika sal 4l meer Duhan van der
Merwes oplewer - spelers wat die land direk
nd skool of direk nd universiteit verlaat met
die uiteindelike doel om internasionale rughy
vir 'n ander land te speel.

Ditis in 'n sekere sin 'n “goeie” probleem
om te hé, maar dit getuig ook daarvan dat
ons provinsiale rugby op senior vlak skade
gely het onder jare se swak ekonomiese groei
en covid, asook die skuif van ons interna-
sionale provinsiale rugby na die Noordelike
Halfrond toe.

Hannes Nienaber is die hoof van Super-
sport Schools Plus, 'n nuusagentskap vir Su-
persport Schools, wat nuus oor skolerughy,
-hokkie, -krieket en ander skoolsporte op sy
webwerf en toepassing en in ander nuusime-
dia publiseer.

Supersport Schools saai reeds van 2021 af
die meeste groot skolewedstryde op die Su-
persport-kanaal 216 uit, en baie ander wed-
stryde, selfs van B- en C-spanne, word op sy
toepassing gestroom.

Suid-Afrikaanse skolerugby is in'n
baie gesonde posisie. Nie net wat
die spel betref nie, maar wat onder-
steuning en blootstelling betref.
Selfs senior oorsese spelers wat uit
Nieu-Seeland en Engeland hierheen
kom, is baie beindruk daarmee. Hoe
het dit so ontwikkel?
Ek dink dit wasnog altyd so. Ek dink net ditis
in die laaste paarjaar onder die vergrootglas.
Die eerste keer dat ek 'n berig geskryf het,
het Vrystaat in Bloemfontein gespeel, terwyl
Grey dieselfde tyd teen Affies gespeel het.
Daar was 7 000 mense by die Vrystaat-
game en 20 000 mense by die Grey-game.

Korporatiewe maatskappye het ook begin
besef dat skolerugby dalk meer waarde vir
hulle as van die senior rugby het.

Is dit omdat dit deesdae op televisie

uitgesaai word?

Ek dink deel daarvan is omdat dit uitgesaai
word. Dit speel beslis 'n rol, want daar is
meer dekking. Maar ook die tfpe rugby wat
skole speel, speel 'n groot rol. Skole speel
opwindende hardlooprugby en dit is nie
voorspelbaar nie.

Wat die uitsaai betref: Destyds sou
ouens in die Kaap gepraat het oor
die wedstryde wat op Stellenbosch,
in die Paarl en Oakdale gespeel

word, en so aan, maar hulle sou
byvoorbeeld nie veel geweet het van
wat by Affies gebeur nie.

Ja, toe ek in 2007 begin het om oor skolerug-
by te skryf, het ek altyd 10:00 die oggend néd
kerk met Dries van der Wal, Grey se afrigter,
gepraat om hul tellings en puntemakers en
ander inligting te kry om ’n artikel te skryf,
want dit was voor WhatsApp en Facebook.

Ek het 'n vaste tyd gehad om hom te bel,
en dan sou hy vra hoe Paul Roos gevaar het
en wat Affies gedoen het, want hy sou geen
benul gehad het nie.

En as ek daarna met Paul Roos se afrigter
gesels het, sou ek 'n SMS gestuur het aan die
ander ouens met wie ek reeds gesels het om
die inligting te deel.

Hoe vaar Nieu-Seeland of Engeland
in vergelyking met ons wat sulke
blootstelling betref? Is ons hulle
vooruit?

Ek dink ons is hulle 'n hele paar tre€ vooruit
wat uitsaai betref, beslis.

Disnounie oor ek hier betrokke is nie (lag),
maar ek dink hulle is nou waar ons was hier
in die 1990’s, waar Supersport besluit het
daar’s 'n groot game, en 'n borg het gekom,
soos wat die Premier Interschools was, en die
ouens het TV-tyd uitgekoop en die wedstry-
de van Grey, Paul Roos, Paarl Gim en Boys’
High wasop TV.

Ditis waar hulle op die oomblik is, terwyl
jy by ons die meeste van die skole se C-spanne
op 'n Saterdag op die app kan sien speel.

Dit is ongelooflik hoe dinge verander het.
Met Supersport Schools het ons ook 'n oor-
eenkoms met die SABC - ons het op SABC
Plus 'n kanaal of platform, waar ons ook van
die wedstryde uitsaai.

Kan jy net 'n oorsig gee van hoe
skolerugby se toernooie en ligas
werk? Is daar al 'n nasionale liga of
speel die spanne net nasionaal teen
mekaar in toernooie soos die Wilde-
klawer-toernooi?

Die groot skole speel teen mekaar in hierdie
toernooie, soos Wildeklawer, maar dit is eint-
lik feeste en dit is vriendskaplike wedstryde.

Dit is nie toernooie soos dat daar 'n wen-
ner is nie. Daar is ook die Paastoernooie in
Johannesburg, wat natuurlik gedurende
Paasnaweek aangebied word en waaraan
skole soos St. John's, St. Stithians, KES en
ook Kearsney in Durban deelneem.

Daarisander, soos die Hansie-week (Mau-
ritz Hansen-rugbyweek), wat beweer dat hul-
le getalgewys met sowat 92 spanne wat elke
jaarin Naboomspruit deelneem, die grootste
ter wéreld is - dis nou die kleiner skole.

Dan het Bergsig ook 'n toernooi in Rus-
tenburg, en daarisnog vele ander. Baie skole
neem ook aan die King Price Derby-reeks
deel, wat die Premier-interskole vervang het,
en al die groot classic clashes ook.

Dietradisionele ligasis nog daar, Blou Bul-
le, Leeus, Vrystaat en hierbo is natuurlik wat
die ou Beeld-trofee was, die ou Administra-
teursbeker, deesdae die SDC Noordvaal Cup.

Uit al hierdie aktiwiteite wat tot
dusver vanjaar gebeur het, watter
spanne en spelers val jou op?
Noord-Suid in Stellenbosch was vanjaar beslis
Affies (17) teen Paarl Boys’ High (25) se wed-
stryd, uitstekend, en Grey (24) teen Noordheu-
wel (22) was 'n baie goeie wedstryd, en dan op
Wildeklawer was Affies (20) teen Paul Roos
(18) een van die groot wedstryde.

Wat spelers betref, Markus Muller van Paul
Rooshet ek al verlede jaar op die Cravenweek
as 'n toekomstige Bok beskou, en toe was hy
maarinst. 9 [gr.11], verskeie spelers van Paarl
Gimnasium, en dan A] Meyer, slot van Grey
Kollege, en Ruben Groenewald, skrumskakel
van Atfies, is ook goed.

Jy sien reeds in 'n vroeé stadium ta-
lent oor 'n baie breé front. Hoe voel
jy oor die toekoms van Suid-Afri-
kaanse rugby?

Ek voel baie optimisties. Ek dink ons het
soveel talent in die land en ek dink ons weet
nie altyd wat om daarmee te maak nie.

Ons het dalk 'n tyd gelede beter gevaar. As
jvvat, die Griffons het 'n Stuart Abbott gehad,
Michael Ehrentraut van Bishops wat SA Sko-
le gespeel het, Neil de Kock het vir die Grif-
fons gespeel. Ek dink daar is nie meer soveel
geld in rugby nie en dit het 'n groot impak op
hoeveel talent ons kan behou of verder ont-
wikkel. Die vermoé om verder te ontwikkel,
is nie meer daar nie, maar daar kom al hoe
meer talent, die voerband het nie gestop op
skoolvlak nie, so dit gaan. . . dalk gaan ons
meer in die toekoms sien dat Suid-Afrika se
spelers oorsee vir ander lande speel.

Hoekom is die geld minder? Eenvou-
dig ekonomiese realiteite?

Ja, ek dink dis ekonomiese realiteite. Die
meeste ondernemings in Suid-Afrika kry maar
swaar. Die feit datnet vier van ons spanne fran-
chises is, het die Curriebeker afgewater, en ek
dink hoekom dit afgewater word, is maar net
’n ekonomiese besluit deur SA Rugby.

Jy't ook 'n 0og op die ontwikkeling
van spelers uit voorheen benadeelde
gemeenskappe. Gebeur integrasie
op skoolvlak al natuurlik of moet dit
nog kunsmatig gedryf word?

Ek dink op Cravenweek-vlak is dit nissue in
sekerestreke - hulle het nog die riglyn dat 12
uit die 23 spelers van kleur moet wees.

Dis maar net ongelukkig dat ouens hierbo,
dalk in die Blou Bulle, minder natuurlike ta-
lentuitvoorheen benadeelde gemeenskappe
het, en hulle bring spelers in vanuit die Kaap
en Boland. Ander unies, soos die Vrystaat,
doen dit ook. Nog unies wat swaarkry, is die
Luiperds, en ek weet die Griffons kry ook
manne uit die Kaap, die Tuinroete en die Oos-
Kaap om vir hulle te kom speel.

Ek dink nie daar is meer deesdae dikwels
spelers van kleur wat ongelukkig is omdat
hulle nie 'n span haal nie. Skole transformeer
outomaties soos die landskap binne hul ge-
bied verander. LBW

